
en[de] vee/en[de] met vremde en onghehoorde Crancheden en[de] ſieckten/waerom men in alder nerſticheut heeft onderſocht waer by ſulcx toecomen mocht. Emmers byder gratie[n] Gods is int claer lichte gecomen / dat daer af oorſake waren de veruloecte toouenarſſen ende vandoyſen. Aldus van vele vande ſelue Toouenarſſen ghevangken waren ghenomen/ſoo heeft men ontboden den Rechter van een cleyn ſtedeken genaemt Biberach/die de ſelue terſtond heeft ghehaeldt / en by ſekere conſte die hy wille ſoo veele gemaect dat de ſelue wijfs en[de] waren alle vrywillichlijcken bekenden/ hoe wat /en waermede ſy ſulcken Toouerijen bedreuen en[de] aenrichteden. Ende eerſt ſoo bekenden ſy/ dat ſy metten duyuel een verbont hadden ghemaeckt/ God/en[de] zijnen Lieuen Sone Jheſum Chriſtum/en[de] alle ſijne heyligen hadde[n] verloochent /en[de] he[m] eyntlijcke[n] metten duyuel verſaemt / hier ouer was een boos oud wijf/die een ſchoone Jonghe dochter hadde welcke ſy oock Inder duyuelſcher Toouerije (die ſy door ee[nen] conſte achte) aengevoert heeft / ende haer den booſen vyant tot eenen wyue gegeuen/ welcke Sathan inde gedaente van eenen ſchoonen Jongelinck der ſeluer dochter aenſprack/ende als nv den raedt geſloten was hebben ſy hen aent danſſen ghemaeckt tot welcken dans quamen veel duyuels inde gedaente van Jonghe gheſellen ende Jonghe dochters met eenen hoop oude Toouenerſſen die zeldſame en[de] wonderliicke vremde Luyten hadde[n] daer ſy op ſpeelde/deen ſpeelde op een Peerthooft vander ſanck op vremde Instrumenten/eem Jeghelijck danſte met haeren boele/ende naer dat deſen dans gheſcheyden was / zoe verdwenen zy wten ooghen/Sulcx heeft die oude moeder zelue ghewillichlijcken bekent.

      Naer deſe ſoe hebben zy ghelijckelijcken van ſonden aen in vele potten/gheſoden/Slangen/padden/dootſbeenderen ende vele onbekende cruyden/die ſy tot verſcheyden plaetſen hadden begrauen / ſoo in huyſen / ſtallen / als ſchueren / al waert den lieden niet wel en is vergaen/want de menſſchen ſoo jonck als out/ende het vee/worden alle ghelijc met groeter ſmetten ende weedom beuanghen. Deſghelijckx hebben ſy ooc een Toauerichſche Salue gemaeckt/die den menſche[n]

